ԱՄՓՈՓԱԹԵՐԹ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	N 01/9-1/13597-2024

		  Ուսումնասիրելով Ձեր 17.06.2024թ-ի N 01/16.1/8805-2024 գրությամբ ներկայացված ՀՀ կառավարության որոշման նախագիծը, որով առաջարկվում է ՀՀ 2024թ-ի պետական բյուջեի ՀՀ քաղաքաշինության կոմիտեի պատվիրատվությամբ իրականացվող «1103» ծրագրի «21001» միջոցառման մեջ կատարել միջօբյեկտային վերաբաշխում, հայտնում ենք հետևյալը.
	

	1. Նախագծով առաջարկվում է «21001» միջոցառման ներքո գտնվող՝ Ստեփանավան համայնքի Աշոտաբերդ թաղամասի կառուցապատման աշխատանքների ուղղությամբ նախատեսված միջոցներից 18.9 մլն դրամ վերաբաշխել նույն միջոցառման նոր ուղղությամբ՝ անբավարար տեխնիկական վիճակում գտնվող բնակֆոնդի հիմնախնդրի լուծմանն ուղղված ծրագրերի իրականացման համար մշակվող նախագծանախահաշվային փաստաթղթերի և դրանց փորձաքննության ձեռքբերմանը:
          Այս կապակցությամբ անհրաժեշտ ենք համարում նշել, որ Աշոտաբերդ թաղամասի կառուցապատման աշխատանքների համար ՀՀ 2024թ-ի պետական բյուջեով նախատեսվել է 1,934.9 մլն դրամ: Աշխատանքների առաջնահերթությունը հիմնավորվել է ՀՀ 2024թ-ի բյուջետային գործընթացի շրջանակներում և այդ ուղղությամբ նախատեսվել է Կոմիտեի կողմից հայտագրված գումարը: Սակայն նշված միջոցներից ՀՀ կառավարության 07.03.2024թ-ի N 342-Ն որոշմամբ 108.5 մլն դրամ վերաբաշխվել է նույն միջոցառման Գորիս համայնքի Շուռնուխ բնակավայրում բնակելի թաղամասի կառուցման աշխատանքներին: Միաժամանակ, շրջանառվում է նույն ուղղությունից 33.7 մլն դրամի վերաբաշխման ՀՀ կառավարության որոշման նախագիծ:
Դրա հետ մեկտեղ նշենք, որ միջոցառման ինն ամսվա ճշտված բյուջեն կազմում է 478.8 մլն դրամ, որից 19.06.2024թ-ի դրությամբ ֆինանսավորումը կազմում է 91.3 մլն դրամ՝ այն էլ միայն Շուռնուխում բնակելի թաղամասի կառուցման աշխատանքների մասով: 
Ընդհանուր առմամբ, թաղամասի կառուցապատման ուղղությամբ նախատեսված գումարից կատարված և առաջարկվող վերաբաշխումը կազմում է շուրջ 161.1 մլն դրամ:
Նշվածով պայմանավորված անհրաժեշտ ենք համարում նշել, որ բյուջետային տարվա առաջին կիսամյակի ավարտին Աշոտաբերդ թաղամասի կառուցապատման աշխատանքների մասով դեռևս ֆինանսավորում չի իրականացվել: Այս մասով բացակայում է որևէ տեղեկատվություն Նախագծի տեղեկանք հիմնավորման մեջ (աշխատանքներն ինչ փուլում են, կա արդյոք կնքված կապալի պայմանագիր, արդյոք կապահովվեն ՀՀ 2024թ-ի պետական բյուջեով նախանշված ցուցանիշները և այլն): 
Հաշվի առնելով վերը նշվածներն, առաջարկում ենք Նախագծի տեղեկանք հիմնավորումն ամբողջացնել նշված տեղեկատվությամբ, ինչպես նաև գնահատել մինչև տարվա վերջ անհրաժեշտ միջոցների չափը և հնարավոր ազատ միջոցներն ուղղել ՀՀ կառավարության պահուստային ֆոնդ:

	Ընդունվել է 


Նախագիծը լրամշակվել է:  

Անհրաժեշտ 18.9 մլն դրամ  միջոցներն  առաջարկվում է վերաբաշխել Նորմատիվատեխնիկական փաստաթղթերի մշակում  և տեղայնացում միջոցառման համար 2024 թվականի Կոմիտեի հատկացումների շրջանակներում գնման գործընթացների արդյունքում գոյացած տնտեսված միջոցներից:

ՀՀ Լոռու մարզի Ստեփանավան համայնքի Աշոտաբերդ թաղամասի կառուցապատման աշխատանքների գնման պայմանագրերը կնքված են, շինարարական աշխատանքների մեկնարկը տրված է և 2024 թվականի  բյուջեի ու կնքված պայմանագրերի տարբերության մասով գումարները ՀՀ կառավարության պահուստային ֆոնդ վերաբաշխելու վերաբերյալ ՀՀ կառավարության որոշման նախագիծը շրջանառվում է:





	2. ՀՀ 2023թ-ի պետական բյուջեի «21001» միջոցառման «Անբավարար տեխնիկական վիճակում գտնվող բնակֆոնդի հիմնախնդրի լուծմանն ուղղված ծրագրերի իրականացման համար մշակվող նախագծանախահաշվային փաստաթղթեր» ուղղությամբ նախատեսվել էր 45.5 մլն դրամ՝ 1 բազմակի օգտագործման տիպային նախագիծ մշակելու և 6 տարածքներում տեղակապելու համար: Նախագծի տեղեկանք հիմնավորման համաձայն՝ պայմանագրերով նախատեսվել է, որ նախագծանախահաշվային փաստաթղթերի մշակումն ու վճարումն իրականացվելու են 2 փուլով և 1-ին փուլի (տիպային նախագծի մշակման) համար վճարումը պետք է կատարվի գնային առաջարկի արժեքի 45% չափով (42.0 մլն դրամ)։ Սակայն պայմանագրերի մասով հատկացված ամբողջ գումարը վերադարձվել է ՀՀ պետական բյուջե՝ մշակված տիպային նախագիծը համալիր փորձաքննության փուլում գտնվելու պատճառով: 
Այս կապակցությամբ առաջարկում ենք Նախագծի տեղեկանք հիմնավորման մեջ բացահայտել այն իրավական կարգավորումները (պայմանագրային պայման կամ այլն), համաձայն որոնց նախագծային փաստաթղթերի ձեռքբերման և պարզ փորձաքննության համար վճարումների պայման է հանդիսացել համալիր փորձաքննության արդյունքը:
Միաժամանակ անհրաժեշտ է ներկայացնել պայմանագրով նախատեսված աշխատանքների 2-րդ փուլի աշխատանքների (տեղակապման նախագծերի) կատարման ժամանակացույցը և ֆինանսավորման աղբյուրները, նկատի ունենալով այն, որ Կոմիտեի ՀՀ 2025-2027թթ-ի պետական միջնաժամկետ ծախսերի ծրագրի հայտով 2-րդ փուլի աշխատանքների համար ֆինանսական պահանջ չի ներկայացվել:

	Համաձայն Պայմանագրի  տեխնիկական բնութագրի  ՆԱԽԱԳԾԻ ԼՐԱՄՇԱԿՈՒՄ բաժնի  3-րդ կետի

«3. վճարումներն Յուրաքանչյուր փուլի համար
իրականացվում են առանձին' ըստ որի Փուլ-1-ի համար քաղաքաշինական պարզ և համալիր փորձաքննությունների եզրակացությունները ստանալուց հետո 10 օրյա ժամկետում, իսկ Փուլ 2-ի և Փուլ 3-ի դեպքում' քաղաքաշինական պարզ փորձաքննության դրական եզրակացությունը ստանալուց հետո' 10 օրյա ժամկետում:»
նախագծային փաստաթղթերի ձեռքբերման և պարզ փորձաքննության համար վճարումների պայման է հանդիսացել համալիր փորձաքննության արդյունքը:

Մշակված տիպային նախագիծը գտնվում է համալիր փորձաքննության փուլում:

Պայմանագրի  Փուլ 2-ով և Փուլ 3 –ով նախատեսված  տեղակապման նախագծերի հետ կապված Կոմիտեն ֆինանսավորման հայտ կներկայացնի տարածքների հստակեցումից հետո:

	3. Ճշգրտման անհրաժեշտություն ունի Նախագծի N N 5 և 6 հավելվածներում  նախագծանախահաշվային փաստաթղթերի արդյունքային չափորոշիչների ոչ ֆինանսական ցուցանիշը՝ 7 հատ, նկատի ունենալով այն, որ  Նախագծով միջոցները նախատեսվում են 1-ին փուլի՝ բազմակի օգտագործման օրինակելի նախագծի և դրանց փորձաքննության փաստաթղթերի ձեռքբերման ծառայությունների վճարման համար (տեղեկանք-հիմնավորումից կարելի է ենթադրել, որ 6 շենքի տեղակապումը դիտարկվում է 2-րդ փուլ): 
	Ընդունվել է՝ կատարվել է համապատասխան փոփոխությունը:

	3. Կարևորելով վերը նշվածների վերաբերյալ պարզաբանումների անհրաժեշտությունը, այնուամենայնվ, Նախագծի հետ կապված հարցերը քննարկելու նպատակով առաջարկում ենք ս.թ. հուլիսի 3-ին ժամը 15.00-ին ՀՀ քաղաքաշինության կոմիտեի ներկայացուցիչների մասնակցությամբ կազմակերպել աշխատանքային քննարկում:
Ստորև ներկայացնում ենք քննարկմանը միանալու հղումը և խնդրում ապահովել համապատասխան մասնագետների մասնակցությունը նշված քննարկմանը:
https://us06web.zoom.us/j/82638135224?pwd=S6INDGnZAVQHzjEGXlycyzSnteeiFw.1

	
Ընդունվել է ի գիտություն




